
            Од  Ванчо Николески
Поемата “Мице” ја носи ознаката на најпопуларната во поетското творештво на Ванчо Николески. Тоа е една чудесно убава, народна  стихувана приказна, низ која поетот го изнесува човеков копнеж за пород и потомство. Целата поема-приказна дише со онаа свежина и чистота на народниот јазик, од кој поетот го земал најубавото... 
	Одамна било,во старо време,

а може преку педесет века,

живеел старец со својата баба

крај една брза планинска река.

	Колипка ниска имале тие,

Колипка стара,сламена крива,

самотна таа стоела таму

До една горска шуплива слива.

	Двајцата стари имале дома:

крпено,ветво теловно сито,

дрвена софра,столчиња мали,

пиперки низи,полн амбар жито.

	Работна баба имала уште:

Кокошки ,петел,котле за каша,

шарена урка,вретено танко,

да преде волна бабата наша.

	Пролетта, кога разлисти гора,

си прегнал дедо волови сиви,

дрвено рало си зел во раце,

тргнал да оре широки ниви.

	Празник и делник работел дедо,

работа дома сегде го чека,

крај куќа копал,трески си збирал
рипчиња ловел крај бистрата река.

	Делник ли дојде,не седи баба,
дедова крпи скината торба,

и преде волна со урка нова,
в шутаре грне си вари чорба.

	Празник ли дојде, пустата баба
новата руба в ковчег ја бара,

со ново џубе, кошула бела,

како невеста е, не како стара.
	[image: image16.jpg]


[image: image17.jpg]




	Дедо и баба многу се сложни:

смисли ли баба нешто да сврши,

дедо ја слуша што баба вели,

никојпат волја тој не и крши.

	Кротката баба деда го сака,

расол му вари,риби му пржи,

го фали преку педесет села,

го пере,крпи,чисто го држи.

	Ден за ден така им минеа дните,

стареа тие,губеа снага,

немаа деца и пород од срце,

на стара душа чуваа тага.

	В недела еднаш работна баба

размрда стари грбави коски,

замеси брашно зелник да прави,

зелник да прави,деда да гости.

	Намисли уште бабата наша

стамболка тиква в котле да вари,

ко восок жолта,ко шеќер блага,

за да си каснат двајцата стари.

	Голема тиква донесе дедо,
секира остра в раце си зеде,

замавна силно,тиквата пукна,

малечко глувче скокна од среде.

	Летна да бега глувчето мало,

глувчето мало,куцо и сиво,

в дупка да влезе и да се скрие,

дури е здраво,дури е живо.

	По него бабат со метла скочи,

дедо со стап го мава и бие,

глувчето бега и душа бере,

и гледа негде за да се скрие.

	Глувчето пишти,милно се моли:

-Аманте,луѓе,јас не сум криво!

Дарујте живот,дедо и бабо,

јас ќе ве слушам дури сум живо.

	Застана баба,викна на деда:

-Почекај, дедо, бабина радост,

Нека ни биде глувчето дете,

одмена наша за пуста старост!

	-Детулче наше,- му рече дедо-
- Ти ќе ни бидеш, глувче бре сиво,
да бидеш арно, послушно дома,
да си ми здраво, весело , живо!

	 В колипка ниска радоста влезе,
насмеа баба збрчкана лика,
глувчето таа многу го сака,
а тоа неа ‘’мамо’’ ја вика. 

	Пресреќен дедо полн е со радост,
надежта топла в гради му грее.
Умната баба работи везден,
куќа си чисти и песни пее.

	Времето врви...Дните се нижат...
В колипка стара радост блика.
Глувчето мало кротко и сиво,
крстено беше – Мице се вика.

	Работен стана Мице ко пчела,
треска ли носи и ладна вода,
волови храни со ‘рж и слама, 
работи сегде, в секоја згода

	Играчки разни дедо му прави:
Дрвени санки, дрвено рало,
пушка од бозел, малечка кола,
да игра везден глувчето мало.

	Бабата кога работи нешто,
Мице е десна нејзина рака, 
де вода носи, де дрва сече,
работа Мице секаква сака...

	Во едно рано пролетно утро, 
ми тргна дедо некаде горе,
со старо рало, волови сиви,
својата нива тој да ја оре.

	Остана баба, измете куќа,
запали оган, чорбица свари,
замаести уште погача бела,
та да ми ручаат двајцата стари...

	Потоа бабата дворот го смете,
столчи лукче, насече кромид,
гравче си свари, испече пипер,
а Мице вода донесе дома. 

	И уште многу работи така
со волја таа домашни сврши
се лизна баба, некако падна
и една стомна земјена скрши. 

	

	Заврте сонцето, ужина дојде,
нарами баба шарена торба,
погача, пипер во неа кладе,
на нива тргна со грне чорба. 


	

	Остана Мице куќа да варди,
куќа да варди, дома да седи,
во старо грне гравче да вари,
да пали оган, трески да реди.

	

	Вреден е Мице – кој како него?
Шарена стомна си зеде в рака,
во гравот да си налее вода – 
бабата нему му рече така. 
	

	Со таа стомна сиромав Мице
на грне тогаш горе се качи.
Парата бликна, Мице го фати,
ум му се сврте и му се смрачи.

	


	И во грненцето глувчето падна,
во врела чорба пропадна сето,
в шутаре грне се свари Мице,
несреќно сврши глувчето клето

	

	Вечерта кога сонцето зајде,
киниса дедо од родни ниви,
полека, полека дома си дојде,
испрегна рало, волови сиви...

	

	Бабата дома писка и вика:
-Мице бре, Мице! – Нигде го нема!
Црна ја треска затресе баба,
пред очи страшна ѝ падна тема. 


	

	А кога в грне бабата ѕирна – 
змија ја касна, потемне лице,
нереќа страшна пред очи виде – 
удавен в грне лежеше Мице!

	

	Плачат ли, плачат двајцата стари,
дедото офка, в глава се бие,
бабата пишти, коса си корне,
коса си корне, солзи си лие... 


	

	До појас дедо си пушти брада,
довека Мице да си го жали,
катаден на гроб одеше баба,
восочна свеќа за да му пали...

	

	Ти ако наминеш денеска таму,
на тоа место, крај таа река,
прикаска ваква ќе чуеш в село – 
како што било пред толку века.

	


Анализа на лектирно дело „Мице“

Случките можат да се раскажат како песна или како расказ.

Ванчо Николески ни раскажа  низ стихови  за доживувањата на глувчето  Мице  .

Од колкку строфи е составена песната?_______  строфи.

По колку стиха има секоја строфа?_______ стиха.

Прочитај ги првите четири строфи.  Потоа одреди  го времето кога и местото каде се случува настанот .


Опиши го домот на бабата и дедото.
_________________________________________________________________________________________________________________________________________________________________________________________________________________

Продолжи со читање за да откриеш што работел дедото, а што бабата?
              
Иако биле сложни и вредни,бабата и дедото во срцето чувале тага. Зошто?

______________________________________________________________________
_____________________________________________________________________________________
Главниот настан  се развива откако бабата посакала да свари тиква стамболка.

Раскажи што се случило.

_______________________________________________________________________________________________________________________________________________________________________________________________________________________________________________________________________________________


Зошто бабата и дедото решиле да го чуваат глувчето?
____________________________________________________________________________________________________________________________________________
Заокружи ги особините кои се однесувааат на Мице глувчето.
        Себично     вредно      немирно      послушно     лакомо      

   Некои приказни завшуваат тажно. Нашето глувче сакаше да биде вредно,но му се случила несреќа. Можеш ли да раскажеш што му се случило?       
________________________________________________________________________________________________________________________________________________________________________________________________________________________________________________________________________________________________________________
Направи ПЕТОРЕД за МИЦЕ

                                                     ___________________

_____________________    ____________________

_________________  ___________________  _________________

______________________________________________________

__________________

Место








Време






































